
 
 

 

 

Pressiteedüs 25. veebruaril 2021 

 

 

IV võrokeelitside koorilaulõ ja -säädüngide konkurss 

 

 

Uma Pido kõrraldaja kuulutasõ neländät kõrda vällä vahtsidõ võrokeelitside koorilaulõ ja -

säädüngide konkursi tsihiga Uma Pido lauluvarra tävvendä. 

 

„Vahtsõnõ võrokeeline koorimuusiga and huugu koorilaulutraditsiooni jakkumisõs,“ ütles Uma Pido 

iistvõtja Tigasõ Merike. „Vana-Võromaa koori laulva kõgõ rõõmuga võrokeelitsel laulupidol ja sinnä 

sõpruskunda taht iks mano tulla kuurõ üle Eesti ja kavvõmbast kah. Võrokeelidse koorimuusiga 

näütämises om päält Uma Pido viil võimaluisi, tuuperäst omma konkursilõ oodõdu laulu, miä pasva 

ette kanda mitmõsugumaidsin esitüspaigun.“ 

 

Oodõdu omma teosõ kõigilõ kooriliikele, nii a cappella ku ka saatõga laulu. Niisama või vällä pakku 

saatõidee. Konkursilõ passisõ nii traditsioonilidsõ koorilaulu ku ka egäsugudsõ lustilidsõlt krutsilidsõ 

ja mängolidsõ helitüü, millel omma võrokiilse sõna. Kõrraldaja ei säe piire teema ega žanri kotsilõ, 

oodõdu ei olõ õnnõ tõisist keelist ümbre pantu laulu. 

 

Võistlusõlõ saadõtuisi töid hindas žürii. Parõmbidõ töie luuja saava tenoraha, miä andas kätte 

avvuhinnapidol 2021. aastaga novvembrin. Konkursi avvuhinnafond om 3000 eurot. 

 

Töie saatmisõ tähtaig om 1. august 2021. Võistlustüü tulõ saata e-posti aadrõssi merike.tigas@wi.ee 

pääle vai postiga Võro Seltsi VKKF aadrõssi pääle (Tartu 48, 65609 Võru).  

 

Koorilaulõ ja -säädüngide konkurss avitas võrokiilse laulu- ja rahvapido Uma Pido lauluvarra 

kirivämbäs tetä. Konkursitöiest ei panda kokko kogo pidokavva, a kõigilt varatsõmbilt võistluisilt  

(2009, 2011, 2014) om lauluvara jaos saadu tublistõ tävvendüst – kokko 16 laulu. 

 

Kuvvõs Uma Pido tulõ 1. juunil 2024 Põlvan Indsikurmun. 

 

Konkursi statuut ja lisateedüs: umapido.ee. 

 

 

Teedüst saa mano:  

Võro Selts VKKF, Tartu 48, 65609 Võru 

projektividäjä Tigasõ Merike 

tel 5691 6280, e-post merike.tigas@wi.ee  

